
Erf.: Tonpoi inguruan udalaren jabetzakoak diran lurzatiak ikertzeko espedientea.
Tx. zk.: 2021/124

Karmele Mufoa Arrigain andreak, Bermeoko Udaleko Idazkaritza Saileko Administrazino Orokorreko
teknikariak, idazkari akzidental funtzinoetan, jarraian zehazten dan gaiari buruz egiten dot honako

TXOSTENA

Gaia: Tonpoi inguruan udalaren jabetzakoak diran lurzatiak ikertzeko espedientea.
Espediente tramitatzailea: Urigintza saila
Espediente zenbakia: IDA_ERA_0062 (2021)

Txostenaren oinarria: Toki Erakundeen lzaera Nazionaleko Gaikuntzadun Funtzionarioen
Araubide Juridikoa onartzen duen martxoaren 16ko 128/2018 Errege Dekretuaren 3.3.
artikulua eta Toki Erakundeen Ondasunen Araudia onartzen duen ekainaren 13ko
1372/1986 Errege Dekretuaren 53. artikulua.

1.- Aurrekariak

Lehenengoa.- 2021eko martxoaren 26an, Udal Osoko Bilkurak, Tonpoi inguruan
Udalaren jabetzakoak diren lurzatiak ikertzeko espedientea zabaltzea erabaki zuen.

Bigarrena.- Entzunaldiaren iragarkia 2021eko apirilaren 12an Bizkaiko Aldizkari
Ofizialean argitaratu zen.

Hirugarrena.- 2021eko apirilaren 12tik apirilaren 30era Tonpoi inguruko partzelen
jabetasunaren inguruko planoa egon zen ikusgai Udaleko iragarki taulan.

Laugarrena.- Horren berri eman zen web orriladeko iragarki taula bidez, herri
guztian zabaldutako bando bidez eta 2021eko apirilaren 12ko Bizkaiko Aldizkari
Ofizialean ipinitako iragarki bidez.

Bosgarrena.- Erakustaldi publikoko epea amaitu ondoren, alegazioak aurkezteko
hilabeteko epea zabaldu zen, maiatzaren 1etik ekainaren 1era.

Seigarrena.- 2021eko apirilaren 14an, Ifaki Hormaetxea Goitia jaunak, alegazioak
aurkeztu zituen.

Zazpigarrena.- 2021eko maiatzaren 6an, Aintzane Recalde Zabala andreak,

alegazioak aurkeztu zituen.

Zortzigarrena.- 2021eko maiatzaren 20an, Jose Ramon Uriarte jaunak, alegazioak
aurkeztu zituen.

Bederatzigarrena.- 2021eko apirilaren 28an, Julian Abaroa Menchaca jaunak,
alegazioak aurkeztu zituen.

Hamargarrena.- Egondako alegazioen inguruko ikerketa teknikoa egiteko
kontratua INFOTOP enpresari esleitzea erabaki zen.

Hamaikagarrena.- INFOTOP enpreseak egondako alegazioen inguruko txostenak

aurkeztu zituen Bermeoko Udalean.

2.- Oinarri juridikoak

2.1. Aplikagarria den araudia

e Toki Araubidearen Oinarriak Arautzen dituen apirilaren 2ko 7/1985 Legearen
(TAOAL) 4.1 d), 5 eta 68. artikuluak.

e Toki Erakundeen Ondasunen Araudia onartzen duen ekainaren 13ko 1372/1986
Errege Dekretuaren (TEOA) 44.artikulua eta hurrengoak.

e Toki Erakundeen Antolaketaren, Funtzionamenduaren eta Araubide Juridikoaren
Erregelamendua onartzen duen azaroaren 28ko 2568/1986 Errege Dekretuaren

(TEAFAJE) 220 eta 221. artikuluak.

2.2. Jardunbidea eta eskumena

Toki Erakundeen Ondasunen Araudia onartzen duen ekainaren 13ko 1372/1986 Errege
Dekretuaren (aurrerantzean TEQA) 45. artikuluak, baita Toki Araubidearen QOinarriak
Arautzen dituen apirilaren 2ko 7/1985 Legearen 4.1 d). artikuluak ere, Toki Korporazioei
ematen diete ustez haienak diren ondasunen eta eskubideen egoera ikertzeko

ahalmena, ondasun eta eskubide horien gaineko titulartasuna ageri ez denean.

Espedientea hasteko erari begira, TEOAko 46. artikuluak xedatzen du, akzio ikertzailea

egikaritu daitekeela, hala Korporazioak berak ofizioz erabaki duelako, nola norbanakoek
salaketa aurkeztu dutelako. Azken kasu horretan, aipatu Errege Dekretuaren 47.
artikuluak, norbanakoaren salaketa onartzeko eskatzen du, horrek, gastuen zenbatekoa
aurreratu dezala, beharrezkotzat jotzen den zenbatekoan, eta horixe ez dela 60,10 eurotik
beheragokoa izango, ezta 601,10 eurotik gorakoa ere. Toki erakundeak, lotutako gastuak

zehatz-mehatz egiaztatu beharko ditu eta, hala denean, soberakina itzuli.

Edozein kasutan, eta TEOAko 48. artikuluarekin bat etorriz, behin salaketa edo
komunikazioa jaso denean, eta espedientearen irekiera erabaki baino lehen, aurretiazko
azterketa burutuko da akzio ikertzailea egikaritzeko bidezkotasunari buruz. Ikerketa
espedientea hasteko erabakia, Bizkaiko Aldizkari Ofizialean argitaratuko da, ikergai den
ondasuna edo eskubidea identifikatzea ahalbidetzen duten ezaugarriak azalduz.
Aldizkariaren kopia, ondasunak non egon eta leku horren Udaletxeko iragarki taulan
agerraraziko da, hamabost eguneko epean. Espedientearen hasierari buruzko erabakia,
Estatuko eta Autonomiko Administrazioei helaraziko zaie, horiek, hala denean, haiei
dagozkien eskubideak egikaritu ditzaten eta egoki deritzotena adierazi dezaten. Hori
guztia, TEOAko 49. artikuluaren arabera. Orobat, pertsonalki jakinaraziko zaie, TEOAko
50. artikuluak adierazi bezala, ikerketa espedienteak ukitutako pertsonei, horiek
ezagunak eta identifikagarriak badira.

Udaletxeko iragarki taulan iragarkiaren agerpena bukatutzat jo behar den eguneko
biharamunetik hasita hilabeteko epean, espedienteak ukitutako pertsonek, Korporazio
honen aurrean idatziz azaldu dezakete, haien eskubideari egoki deritzotena, haien
adierazpena oinarritzen dituzten agiri guztiak horri erantsiz (TEOAko 50. artikulua).
Aipatu muga igarota, frogarako epea irekiko da, eta hurrengo agiriak onartuko dira

(TEOAko 51. artikulua):

1. Zuzenbidearen arabera egiletsi diren agiri publiko judizialak, notarialak edo
administratiboak.

2. Adituaren aintzatespena eta irizpena.

3. Lekukoen adierazpena

TEOAko 52. artikuluak zehazten du, bidezko diren frogak gauzatutakoan eta Korporazioko
zerbitzuek horiek balioetsi ondoren, espedientea aditzera emango zaiela, hamar
eguneko epean, ikerketa ukitzen dituen eta bertan agertu diren pertsonei, epe horren

barruan, haien eskubideari egoki deritzotena adierazi dezaten.

TEOAko 53. artikuluaren arabera, espedientearen ebazpena Korporazioko organo
eskudunari dagokio, Idazkariak txostena eman ondoren. Aldeko ebazpena bada, finka
edo eskubidea balioztatuko da, inbentarioan sartuko da eta Korporazioaren eskubideak

eraginkor egitera bideratutako neurriak hartuko dira.

Organo eskuduna Osoko Bilkura da, Toki Araubidearen Qinarriak Arautzen dituen
apirilaren 2ko 7/1985 Legearen 22.2.j). artikulua ikusita, ikerketak eragindako
administrazio-egintza baita. Aipatu Legearen 47. artikuluak adierazi bezala, erabakia

gehiengo soilaz hartuko da.

Ondorioa

Espedientean ez da egiaztatzen, behin ikerketa amaituta, interesdunei entzunaldia

eman zaienik. Hori dela eta, proposamenari kontrako txostena egiten zaio, ezin delako

erabakia hartu interesdunei 10 laneguneko entzunaldia eman gabe.

Informatzen duguna, legean oinarritutako beste edozein txostenen kalterik gabe.
Bermeon, 2021eko abenduaren 27an

Karmele Mufioa Arrigain

Idazkaritzako AOT

